
¿QUE É O IGFAE? 

O Instituto Galego de Física de Altas Enerxías (IGFAE) é un centro de investigación 

mixto da Universidade de Santiago de Compostela (USC) e a Xunta de Galicia, creado 

en 1999. Este centro forma parte da rede CIGUS xunto con outros centros 

universitarios de investigación de Galicia.  un centro de investigación de alta calidade 

en I&D, recoñecido como Unidade de Excelencia María de Maeztu en 2017, sendo o 

único centro de investigación galego que posúe esta acreditación nacional de 

excelencia. 

Misión 

A nosa principal misión é promover e coordinar a investigación técnica e científica 

no campo da física de altas enerxías, física de partículas, física nuclear e temas 

relacionados como astrofísica, física médica, instrumentación, etc. Para o IGFAE é 

moi importante promover as relacións con grandes instalacións experimentais, coma 

o CERN, GSI/FAIR e o Observatorio Pierre Auger. 

A nosa actividade recente defínese principalmente polo bo facer na produción 

científica, pola atracción de talento e captación de fondos, pola actividade 

internacional, especialmente dentro das grandes colaboracións (LHC, GSI / FAIR, 

Auger ...) e pola activación dun novo marco para organizar a investigación en termos 

de Áreas Estratéxicas de Investigación (SA). 

Estamos comprometidos coa sociedade, polo que a innovación e os avances 

tecnolóxicos aquí desenvolvidos avalíanse continuamente para transferir o seu 

potencial á comunidade. 

Metas 

- Mellorar o rendemento científico. 

- Explorar posibles sinerxías entre os grupos do IGFAE e outros equipos de 

investigación. 

- Aumentar a eficiencia das instalacións de investigación e as capacidades 

tecnolóxicas. 

- Establecer una estratexia responsable de investigación e desenvolvemento. 

- Adaptar a xestión ás mellores prácticas internacionais. 

TRANSFERENCIA DE COÑECEMENTO E TECNOLOXÍA 

O IGFAE é un centro de investigación de referencia con convenio colectivo propio 

que favorece a conciliación de vida laboral e familiar, a promoción, a formación e o 

desenvolvemento profesional, engadindo accións de innovación, coñecemento e 

transferencia de tecnoloxía. Para este último propósito, a Unidade KTT (Innovation 

Knowledge and Technology Transfer) asegura que calquera investigador ou 

investigadora que se una ao noso equipo terá todos os recursos a man. A Unidade 

KTT apoia ao persoal investigador do IGFAE na procura de conexións coa industria, 

accións de protección intelectual ou industrial ou a creación de spin-offs / start-ups. 

Temos un compromiso coa innovación, a transferencia de tecnoloxía e o 

emprendemento como unha das principais vías de formación profesional da 

comunidade universitaria. 

O equipo da Unidade KTT está capacitado para identificar resultados de 

investigación transferibles, avaliar o potencial comercial, a propiedade industrial e 

intelectual (IP), xestionar contratos para os resultados de transferencia, apo¡ar e 

asesorar sobre iniciativas industriais, formación executiva e tamén proporcionar 

capacitación relacionada con transferencia de coñecemento e tecnoloxía. Alén diso, 

a nosa Unidade KTT traballa en estreita colaboración coa Área de Valoración, 

Transferencia e Emprendemento da USC, que é o servizo encargado da difusión e 

promoción da cultura KTT entre a comunidade universitaria, entre outros. 

Para consultas de KTT, pode comunicarse co Responsable de Transferencia de 

Tecnoloxía e Coñecemento e Innovación aquí.  

  

https://igfae.usc.es/igfae/knowledge-technology-transfer/

RADIOACTIVIDADE AMBIENTAL 

O IGFAE, a través do LAR 

(Laboratorio de Análise de 

Radiacións), conta con máis de 

15 anos de experiencia 

analizando a radioactividade 

ambiental do aire e da auga, 

así como en solos e interiores 

para clientes tan dispares 

como concellos e outras 

administracións públicas, 

centros educativos, clínicas 

sanitarias ou empresas 

tecnolóxicas. 

Os nosos laboratorios están equipados cos máis sofisticados dispositivos de 

medición de radiación, xestionados por un equipo de investigación altamente 

especializado con certificación de calidade ISO 9001:2015. 

Radon en Galicia 

O radon é un gas radioactivo, incoloro, insípido e inodoro producido pola 

desintegración do uranio da codia terrestre. A inhalación deste gas é a segunda 

causa de cancro de pulmón segundo a OMS. 

A directiva europea 2013/59/EURATOM indica que os niveis de concentración de 

radon en interiores deben manterse por baixo dos 300 Bq/m3, valor que é superado 

polo 12% das casas galegas segundo o Ministerio de Fomento. 

Medición de radon 

No LAR ofrecemos un servicio global para a medición e mitigación da concentración 

de gas radon en interiores mediante técnicas de ciclo integral. Traballamos en 

asociación con INTERA SL, unha empresa spin-off de base tecnolóxica participada 

pola USC e creada polo IGFAE e unha compañía construtora de enxeñería, aportando 

ambos os seus coñecementos e experiencia. 

Dispoñemos de varios métodos de medición de concentración de radon en 

interiores: filtros de carbón activo para detección inmediata e detectores de trazas 

para medicións de concentración media, así coma outro medidor específico para o 

estudo da evolución co tempo das condiciones. 

As medidas de mitigación incluídas baséanse en desenvolvementos propios tales 

coma a determinación do foco de entrada do gas, as propostas de solución de 

mitigación ou as accións iniciadas de avaliación da eficiencia das mesmas. 

Medicións de radioactividade en auga 

Este servizo do LAR ofrece a determinación de todos os parámetros de 

radioactividade definidos no Real Decreto 314/2016, vixente no ámbito do consumo 

humano de auga. 

Ofrecemos medición da concentración de radon, contido de tritio e Dose Indicativa 

Total (DIT) que garante as condicións adecuadas para consumo. 

Medicións en solos e materiais 

A alta especialización do IGFAE no radon inclúe tecnoloxías relevantes na industria 

da construción, tales como: 

- Determinación do coeficiente de exhalación de radon dun solo para coñecer 

a actividade de radioactividade nun terreo ou parcela. 

- Medición do coeficiente de difusión de radon en diferentes materiais coma 

formigóns, illamentos térmicos ou membranas de humidade para certificalos 

como barreiras anti-radon axeitadas na construción.  

SOLUCIÓNS EN MEDIOS RADIOACTIVOS 

Os dispositivos electrónicos e materiais utilizados para experimentos no IGFAE 

requiren dun deseño, estudo e fabricación altamente especializados que soporten o 

medio extremadamente radioactivo onde se desenvolven os seus proxectos. 

Esta experiencia convirte ao persoal investigador do IGFAE en profesionais 

altamente cualificados para a resolución de problemas neste tipo de contornas. 

 

Caracterización de dispositivos electrónicos 

Simulación das condicións do dispositivo, tanto durante o ensamblado coma na 

etapa de traballo, así como das súas propiedades detalladas e caracterización do 

comportamento, incluído o ciclo completo: 

- Estudo inicial do material ou dispositivo non irradiado. 

- Irradiación de elementos dentro dun reactor nuclear para un fluxo ou 

intensidade desexados. 

- Estudo de elementos e isótopos activados no dispositivo. 

- Estudo do comportamento eléctrico do dispositivo dende a irradiación. 

- Estudo de resistencia da soldadura. 

- Transporte e colocación do material irradiado en condicións de seguridade. 

 

Materiais estruturais e estudo téxtil 

Afeitos ás condicións de traballo tan agresivas dos aceleradores de partículas, o 

persoal do IGFAE é experto en materiais axeitados para este tipo de medios, o que 

os confirma como referentes no estudo de materiais estruturais de instalacións en 

medios agresivos. 

Esta experiencia é directamente aplicable en tecidos téxtiles e biolóxicos, analizando 

as súas propiedades tras sufrir irradiación.  

Sala limpa 

O IGFAE posúe unha sala limpa ISO 8 

(clase 100,000), equipada coa última 

tecnoloxía necesaria para probar os 

dispositivos que se irán instalar no 

LHC (Large Hadron Collider) do CERN 

no futuro. 

Este equipamento dispoñible inclúe a 

máquina de microsoldadura automática 

ultrasónica modelo K & S 8060, 

dinamómetro de precisión (probador de 

tracción) para proba de microsoldadura, 

estación de sondas para probas eléctricas 

de sensores e chips, microscopio 

estereoscópico para inspección e control 

de calidade, etc. 

 

Impresión 3D 

A fabricación aditiva permítenos obter eficazmente pezas, aforrando gastos e 

reducindo o tempo de fabricación ata unha décima parte. 

No IGFAE temos experiencia en materiais de impresión 3D expostos a radiación, 

humidade e baleiro, así como capacidade de asesoramento en tecnoloxías de 

fabricación aditiva en procesos industriais, fases de deseño e optimización de 

modelos 3D. 

LABORATORIOS 

Laboratorio de desenvolvemento de detectores 

Neste laboratorio desenvólvense sistemas 

avanzados de detección de radiación e 

partículas para experimentos de Física 

Nuclear. É unha instalación adaptable en 

función das necesidades requiridas polos 

detectores a desenvolver. 

Os membros do IGFAE participan, entre 

outras, na colaboración internacional R3B 

de FAIR desenvolvendo a tecnoloxía para o 

primeiro experimento no que se detectarán 

feixes de ións pesados relativistas 

implicados en reaccións nucleares 

periféricas en cinemática completa. 

Parte desta participación consiste 

en deseñar e construír o detector 

CALIFA, un calorímetro feito con 

cristais escintilantes que pode 

detectar partículas cargadas e 

radiación gamma de alta enerxía. 

O noso laboratorio está equipado 

cunha sala de traballo de atmosfera controlada na que se constrúen, ensamblan e 

caracterizan estes detectores. 

Laboratorio de Detectores Gasosos 

O Laboratorio de Detectores Gasosos do IGFAE dedícase ao desenvolvemento de 

varios tipos de detectores de radiación e partículas de tipo gasoso con numerosas 

aplicacións.  

A liña de investigación más innovadora aborda o desenvolvemento dun novo 

concepto de detectores gasosos para detección de neutróns con aplicación en 

tomografía de materiais, escáneres industriais, control de fronteiras e seguridade.  

Alén diso, estudamos o escintileo en gases a alta presión e tamén poñemos en 

marcha cámaras de gas en modo óptico con proxección temporal. Estes esforzos 

contribúen ao estudo da física de neutrinos liderado por los experimentos NEXT e 

DUNE, onde colabora o IGFAE. 

Laboratorio de aceleración láser 

Contamos cunha plataforma de 

investigación e desenvolvemento de 

tecnoloxía láser de femtosegundos e 

aceleración por láser de protóns e ións, 

especialmente dedicado á produción de 

radiotrazadores de imaxe médica. 

Esta tecnoloxía abre novas posibilidades na 

produción  baixo demanda de doses de 

radiotrazadores, ou radioisótopos, de curta 

duración. O seu baixo prezo e a alta 

operatividade converten estas instalacións 

nunha gran alternativa aos actuais ciclotróns 

Laboratorio de micromecanizado de alta precisión 

Este laboratorio permítenos 

construír estruturas mecánicas 

pequenas e medianas o 

suficientemente precisas como 

para facer probas de concepto ou 

construír prototipos e estruturas de 

detectores.  

 

O noso laboratorio está dotado de sistemas 

con control numéricos tales coma un torno 

EMCOMAT EM14D, unha fresadora FB-3L, unha 

Pocket NC e algunhas impresoras 3D. O 



 

 

 

 

11 

persoal do IGFAE está especificamente 

capacitado no uso e mantemento deses 

equipos.   

CIENCIA DE DATOS 

Pode dicirse que a ciencia de datos é un campo multidisciplinar que xunta a 

estatística e a codificación para xerar coñecemento a partir de datos utilizando 

métodos tradicionais como a minería de datos e outros máis avanzados coma o 

aprendizaxe automático ou machine learning. Permite o tratamento de datos 

complexos e estruturados de baixo nivel para a detección de patróns, predicións 

futuras ou optimización de procesos.  

Recoller e xestionar esta enorme cantidade de datos é necesario para moitas 

empresas que os entenden como un valor principal para a súa marca, polo que 

explotar os datos correctamente é moi relevante para ser competitivos hoxe en día. 

No IGFAE reunimos más de 30 anos de experiencia e coñecemento ao máis alto 

nivel académico utilizando técnicas avanzadas que abranguen o ciclo de vida 

completo dos datos: dende a captura ou recollida ata a extracción da información. 

Captura de datos 

As organizacións producen datos continuamente sen importar se se miden, recollen 

e almacenan ben ou non. Porén, en recoñecemento destas posibles perdas, a 

captura de datos preocupa cada vez máis. 

Esta complexidade do proceso é familiar para o IGFAE, afeito a velocidades de 

recollida de datos de ata 3 Tbits/s. As nosas competencias neste tema inclúen: 

- Deseño, instalación, calibración, e configuración de medidores de alto nivel. 

- Deseño de liñas de transferencia de datos para a xestión de captura a alta 

velocidade. 

- Deseño de sistemas de decisión para captura selectiva de alto volume de datos. 

 

Análise e modelado de datos 

O procesamento e modelado de datos para a obtención de comportamentos 

preditivos dispoñibles é unha compoñente importante do traballo diario dos 

profesionais do IGFAE. 

As capacidades que o IGFAE comprende nesta área son asesoramento estatístico e 

análise de datos, análise multivariante, estudo de correlacións, estatística inferencial, 

análise baiesiano, deseño de experimentos, modelado, etc. 

Unha das aplicacións actuais do tratamento de datos é a chamada minería de 

procesos, que permite analizar os procesos de negocio a partir dun rexistro de 

eventos e crear así un esquema de procesos. 

Os equipos do IGFAE, afeitos ao uso continuo dun alto volume de datos, con altas 

velocidade de adquisición e gran variedade, aplican tamén técnicas de Big Data para 

o tratamento de datos coma por exemplo o que sucede no proxecto Grid do CERN. 

 

Optimización de procesos 
industriais 

Cada unha das técnicas 

desenvolvidas e aplicadas polo IGFAE 

en física de partículas pode utilizarse 

para mellorar os procesos industriais 

e atopar os puntos óptimos de 

operación. Debido á gran cantidade 

de datos a xestionar e á súa diferente 

orixe, non é posible executar esta 

tarefa con técnicas convencionais, 

polo que se fan necesarios algoritmos 

que traten ás empresas como un 

todo. 

MODELADO E SIMULACIÓN 

Os físicos, e especificamente aqueles que 

traballan en fenomenoloxía de partículas, 

distínguense por modelar e simular calquera tipo 

de sistema, dende o máis pequeno ata o máis 

grande do universo. 

A modelización consiste en representar un 

sistema tendo en conta soamente aquilo que é 

de interese para a resolución do problema, 

mentres que simular significa reproducir un 

sistema ao longo do tempo para predicir e 

describir comportamentos. 

No IGFAE creamos novos coñecemento para 

modelado e simulación de alto rendemento 

baseados na nosa experiencia en análise 

numérica, deseño de algoritmos e modelado 

de procesos físicos. 

O modelado de sistemas e procesos, alén 

das simulacións por ordenador, son servizos 

moi demandados pola industria con 

aplicacións en diferentes sectores coma na 

aeronáutica, automoción, mariña, 

agroalimentación, biomedicina, economía, 

finanzas, enerxía, medio ambiente, 

telecomunicacións, loxística, transporte, 

materiais ou construción. 

I+D 

O IGFAE é un centro de referencia internacional en investigación e 

desenvolvemento, non só polas súas tres décadas de experiencia acumulada no 

desenvolvemento de proxectos punteiros, senón tamén polos arredor de 150 

profesionais que nel participan, publicando uns 130 artigos científicos por año en 

revistas de alto prestixio. 

Recoñecidos como Unidade de excelencia María de Maeztu en 2017, contamos con 

coñecemento, experiencia, instalacións de alta tecnoloxía e equipos necesarios para 

colaborar en proxectos de I&D de numerosas liñas de traballo. 

 

Microrradiografía e microtomografía 

Producimos raios X de ultra potencia (ata teravatios) e ultra curtos (ata 

femtosegundos) utilizando un láser. Isto ofrece un potencial moi grande para o 

desenvolvemento de novas tecnoloxías de imaxe baseadas na técnica de diferenza 

de fase, debido tamén á súa alta intensidade e coherencia e baixa apertura. 

Microelectrónica 

Os experimentos que 

investigan novos fenómenos e 

partículas subatómicas 

descoñecidas requiren de 

detectores moi específicos. 

Estes sistemas deben 

adaptarse a configuracións 

experimentais tan extremas 

como o experimento LHCb no 

CERN, experimentos de física 

nuclear como R3B en FAIR e 

experimentos de astrofísica 

(materia escura ou 

experimentos de neutrinos). 

De cara aos próximos anos, o instituto está contribuíndo na evolución para alta 

luminosidade do LHC, o acelerador de partículas do CERN (HL-LHC) (LHCb Upgrade 

fase II) e planea tamén contribuír na instrumentación dos experimentos de ondas 

gravitacionais coma a colaboración LIGO. 

Dispoñemos de infraestruturas para deseñar, prototipar e probar electrónica unha 

vez producida para todo este tipo de programas de investigación. 

Existe un laboratorio para a caracterización e construción de detectores de silicio. 

Dispón dunha sala branca de 30 m2 actualizables e certificada clase 100000, cunha 

máquina de unión de cuña e diferentes equipos para probar sensores de silicio. Un 

segundo laboratorio está dedicado ao desenvolvemento de microelectrónica 

(poboación SMD e laboratorio de reelaboración) e un terceiro laboratorio específico 

para o desenvolvemento de sistemas de lectura, equipados con instrumentación de 

adquisición e osciloscopios de última xeración. 

  

Deseño e creación de sensores e detectores de radiación 
específicos 

Os profesionais do IGFAE contan con máis de 30 

anos de experiencia en deseño, construción, 

caracterización e operación de todo tipo de 

sensores e detectores de partículas en grandes 

colaboracións internacionais de centros coma o 

CERN, o GSI/FAIR, Auger ou Next. Durante 

varios anos, moitos deseños de sistemas, 

desenvolvidos ou construídos no IGFAE, se 

instalaron e operaron con éxito nunha gran 

variedade de instalacións, experimentos ou 

contornas tan extremas coma o detector de 

raios cósmicos operado na Base Antártica 

Española "Juan Carlos I". 

Redes de datos de alto rendemento 

Os experimentos de física de partículas actualmente precisan dunha adquisición e 

almacenamento de datos de moi alta taxa ou velocidade. Para satisfacer estes 

requisitos, tanto o hardware coma o firmware dos sistemas de adquisición deben ter 

unhas características específicas tipicamente non presentes nos produtos 

comerciais. 

No IGFAE ofrecemos todo tipo de colaboracións con empresas e outras institucións 

no desenvolvemento de novo hardware e/ou sistemas de adquisición de datos de 

alta taxa. 

 

Instalación PET 

A tomografía por emisión de positróns 

é unha técnica con orixe na física de 

partículas aplicada á imaxe médica. 

Dentro da área de investigación do 

IGFAE "Física Nuclear dende o 

Laboratorio até a Saúde das Persoas" 

desenvolvemos e deseñamos 

detectores novidosos para esta 

aplicación e comparamos as súas 

prestacións cun sistema comercial.  

 

Ademais dos nosos propios 

desenvolvementos, no laboratorio de 

PET do IGFAE contamos 

temporalmente cun MicroPET Focus 

220 de Siemens Microsystems para fins 

preclínicos, en colaboración co grupo 

de Imaxe Médica Molecular do Vall 

d'Hebron Institut de Recerca. 

FORMACIÓN 

A maioría dos membros 

permanentes do IGFAE son 

profesores da Universidade de 

Santiago de Compostela. 

Contribuímos non só na 

formación académica (grao, 

mestrado, doutoramento) senón 

que tamén o IGFAE ofrece cursos 

de formación de alto nivel en 

materias como computación 

cuántica ou xestión de datos.  

Amais, ofrecemos regularmente cursos de formación, actividades de divulgación e 

talleres a alumnado e docentes de secundaria, tanto dentro coma fóra de Galicia. 

